
shrIchaNDIrahasyaM

ஶ்ரீசண்டீ³ரஹஸ்யம்

யச்ச²க்திலேஶஸக்ரு’த³ர்பணபாத்ரபா⁴வ-

மாத்ராத³பி த்³ருஹிணஶௌரிமஹேஶ்வராணாம் ।
ப்ராப்தோ யதி³ ஶ்ருதிஶதை: பரமாத்மபா⁴வ-

ஸ்தாமம்ப³ தே³வி ப⁴வதீ கிமிதி ஸ்துவந்து ॥ 1॥
க்ரு’த்வா முக²ம் பஶுபதிர்ப⁴வதீ கிலைகாம்

நிர்மாதி பாலயதி ஹந்தி ஜக³ந்தி தே³வ: ।
தஜ்ஜாமிதாவிபரிவ்ரு’த்திக்ரு’தே தமேவ

ஶம்பு⁴ம் முக²ம் க்ரு’தவதீ ப⁴வதீதி மந்யே ॥ 2॥
விஶ்வம் நியச்ச²தி விஶ‍்ரு’ங்க²லசேஷ்டிதோ ய:
ஸோऽபி த்வயா நியமநீய இதி ஸ்பு²டம் ந: ।

வைவஸ்வதம் சிகுரபா⁴வஜுஷம் யத³ம்ப³
ப³த்⁴நாஸி வேணிகப³ரீக்³ரத²நாதி³பே⁴தை:³ ॥ 3॥

ப்⁴ரூகிங்கராணி பு⁴வநாநி தவ ப்⁴ருவௌ ச
ஸந்த்⁴யாத்மிகே இதி க்³ரு’ணந்தி யதோऽத ஏவ ।

கர்மாணி மாதரிதராணி கரோது மா வா
ஸந்த்⁴யாம் புநர்ப⁴ஜத ஏவ ஸமஸ்தலோக: ॥ 4॥

ஜாதா த்³ரு’ஶோ ஜநநி பாவகதேஜஸைவ
திஸ்ரஸ்தவேத்யபி கிமாக³மபோ³த்⁴யமேதத் ।

பாபாந்யபாங்க³வலநை: பரிமார்ஜதீநாம்
தாஸாம் ச பாவகபதே³ விசிகித்ஸதே க: ॥ 5॥

மூல்யம் ந யஸ்ய பு⁴வநாநி சதுர்த³ஶாபி
முக்தாப²லம் வஹதி தத்தவ நாஸிகேதி ।

சித்ரீயதே கிமபி சேதஸி மே ந மாத:
கிம் ராஜராஜபத³வீம் ப⁴ஜதாமலப்⁴யம் ॥ 6॥

ஶ்ரீசண்டீ³ரஹஸ்யம்

நாஸாதி⁴காரமிஹ க³ந்த⁴வஹாத்மகத்வம்
தே³வி ஶ்ருதீ ஸ்வயமபாஹரதாம் ப⁴வத்யா: ।

ஸர்வா: ஶ்ருதீரபி து ஸா ஸ்வவஶே சகார
கிம் து³ர்லப⁴ம் த்ரிஷு ஜக³த்ஸு த⁴நேஶ்வராணாம் ॥ 7॥

ப்ராஞ்சோ ஜக³ஜ்ஜநநி யே பதய: ப்ரஜாநாம்
தே தே³வி ஸம்வவ்ரு’திரே த³ஶநாத்மநா தே ।

நோ சேத்தத³ந்திகதலே ரஸநாக்³ரபா⁴கே³
கிம் பா⁴ரதீ வஸதி கிங்கரதாம் க³தேவ ॥ 8॥

ஸ்வேநாத்மநா முரரிபுர்த³நுஜைர்விக்³ரு’ஹ்ய
வாராந் கதீஹ ந ப³பா⁴ர பராங்முக²த்வம் ।

ஓஜாயிதும் ஸ நிரபாயமுபாயவேதீ³
பா³ஹ்யாத்மநா பரிணதோ நியதம் ப⁴வத்யா: ॥ 9॥

வர்ஷந் கரோ மஹிஷமர்த³நி தே வஸூநி
ப்ரஸ்தூயதாம் கவிஜநைர்ந மமாத்³பு⁴தம் தத் ।

ஆஸாதி³தா வஸுபி⁴ரங்கு³லிதா யதீ³யா
கஸ்தஸ்ய ஶம்ஸ வஸுவர்ஷவிதௌ⁴ ப்ரயாஸ: ॥ 10॥

ஸோமேऽம்ரு’தம் கதிசிதே³வ புரா லப⁴ந்தே
தல்லப்⁴யமஸ்து ஜக³தாமிதி தர்கயந்த்யா ।

நீத: பயோத⁴ரத³ஶாம் ஸ ஶிவே த்வயா ய-
த³ஸ்மாத்³ரு’ஶாமயமதர்கிதபா⁴க்³யயோக:³ ॥ 11॥

ப்³ரஹ்மர்ஷிஶாபப⁴வயா த்ரபயா மஹத்யா
ப்ராகா³ஸ்த ய: க்வசந தே³வி ஸரஸ்யத்³ரு’ஶ்ய: ।

நூநம் ஸ ஏஷ விபு³தா⁴தி⁴பதிர்ப⁴வத்யா:
ப்ராப்தோ வலக்³நபத³வீமது⁴நாப்யத்³ரு’ஶ்ய: ॥ 12॥

பாதௌ³ ப³பூ⁴வ தவ பத்³மப⁴வஸ்தத: கிம்
பா³ஹ்யாத்மநா பரிணநாம ஹரிஸ்தத: கிம் ।

ஸித்³தா⁴ நிதம்ப³வித⁴யா வஸுதா⁴ யதா³ தே
ஸித்³த⁴ஸ்ததா³ புரஹரஸ்ய மநோரதோ²ऽயம் ॥ 13॥

யத்³வாருணம் கதி²தமூருயுக³ம் ஸஜங்க⁴-
மிந்தீ³வரச்ச²த³ஸகாந்தி ந வாருணம் தத் ।

ப்ராசேதஸம் ததி³ஹ வர்ணயிதும் க்ஷமேத
ப்ராசேதஸம் கவிகுலப்ரத²மம் விநா க: ॥ 14॥

வக்த்ரைரக்ரு’த்ரிமவசாம்ஸி வஹந் விஷண்ணோ
வேதா⁴ஶ்சிரம் விபரிணம்ய பதா³த்மநா தே ।

ஸந்தா⁴ர்யதேऽத்³ய ஶிரஸா ஸகலைரமீபி: ⁴
க்லிஷ்டஶ்சிராத் கிமுபயாது ந ஜாது ஹர்ஷம் ॥ 15॥

பா³ஹ்யம் தமோ ஹரதி யஸ்தபந: கத²ஞ்சி-
த்பாதௌ³ தவாங்கு³லிதயாம்ப³ ப⁴ஜந் ஸ ஏவ ।

அந்தஸ்தமாம்ஸி ச ஹரத்யதிது³ர்ஹராணி
கிம் ஸேந்யஸேவநவிதி⁴ர்ந கரோதி பும்ஸாம் ॥ 16॥

தே³வேஷு வாஸவமுகே²ஷு நிஜாம் நிதா⁴ய
ஶக்திம் யத³ம்ப³ஸமயே புநரக்³ரஹீஸ்த்வம் ।

கர்பூரபா⁴ஜநநயாத³து⁴நாபி தே தே
கீர்திம் வஹந்தி கியதீமபி தாவதைவ ॥ 17॥

தேஜாம்ஸி ச ப்ரஹரணாநி ச யாநி யாநி
தே³வேஷு தே³வி நிஹிதாநி புரா ப⁴வத்யா ।

தாந்யேவ நிஷ்ப²லதராணி ததா³ஶ்ரிதாநி
த்வத்ஸ்வீக்ரு’தாநி ப²லவந்தி ப³பூ⁴வுரித்த²ம் ॥ 18॥

ஶத்த்யா யயா தி³விசரா அதிஶேரதேऽஸ்மாந்
ஸா ச த்வமித்யவக³த:ஸகலைஶ்ச தந்த்ரை: ।

கிம் த்வம் விசாரகுஶலைரஸி ஸேவநீயா
கிம் தே³வதாஸ்தவ ரு’ஜீஷத³ஶாம் ப்ரபந்நா: ॥ 19॥

இந்த்³ரம் யஜந்து தவ க³ர்ப⁴முபாஸதே தே
வஹ்நிம் யஜந்து நயநே தவ தர்பயந்தி ।

பா⁴நும் நமந்து விநமந்தி பதா³ம்பு³ஜம் தே
ஸர்வம் ஜக³ந்நநு ஸமர்சதி ஸர்வதா² த்வாம் ॥ 20॥

கேசித் ப்ரதீகமிதரே து ஸமக்³ரரூப-
மாராத⁴யந்தி தவ யே புநராஸ்திகா:ஸ்யு: ।

நாஸ்திக்யவாத³நிரதா நரகே பதந்தோ-
ऽப்யம்ப³ஸ்துவந்தி சிகுராத்மகமந்தகேந ॥ 21॥

ஶௌரிம் விபோ³த்⁴ய ஸமராய தமுத்³யமய்ய
வ்யாமோஹ்ய தா³நவவரௌ க்ரு’தஸம்விதா⁴நா ।

மாதஸ்த்வமேவ மது⁴கைடப⁴யோர்நிஹந்த்ரீ
ஶார்ங்கீ³ க்ரு’தே ப⁴வதி ஶஸ்த்ரபதா³பி⁴ஷிக்த: ॥ 22॥

தை³த்யௌ வரம் விதரதோ நிஜநாஶரூபம்
தை³த்யாரயே த்ரிஜக³தாம் வரதோ³ வரார்தீ² ।

இத்த²ம் ப்ரசோதி³ததி⁴யாம் க்ஷமமீஶ்வரத்வம்
வ்ரு’த்தேஷு கிம் ந ஸசிவோऽபி ந்ரு’பம் நியுங்க்தே ॥ 23॥

ந்யஸ்தம் யதா³ ஶிரஸி பாத³தலம் ப⁴வத்யா
லப்³த⁴ம் ததை³வ மஹிஷேண பரம் பத³ம் தே ।

ஹந்தும் புநர்யதி³த³மாத³தி³ஷே த்ரிஶூலம்
தத்தே ஜக³ஜ்ஜநநி ஸங்க³ரஸம்ப்⁴ரமேண ॥ 24॥

கஸ்த்வாம் ரணே ஜயது கஸ்தவ ஹந்து த³ர்பம்
கோ வாஸ்து தே ப்ரதிப⁴டோ ப⁴விதா பதி: க: ।

தை³த்யம் ப்ரதாரயிதுமேவ க்ரு’தோऽப்⁴யுபாயோ
தே³வம் ந விஸ்ம்ரு’தவதீ ப⁴வதீ மஹேஶம் ॥ 25॥

சண்டி³ த்³விஷஸ்தவ நிபேதுரபேதக்ரு’த்யா-
ஶ்சண்டா³ட்டஹாஸநிநதை³ரிதி நாத்³பு⁴தம் ந: ।

த்³ரு’ஷ்டக்ரியஸ்த்ரிஷு புரேஷு தவாப்ரஸித்³தோ⁴
மந்த³ஸ்மிதார்த⁴மஹிமா ந ஹி மாத்³ரு’ஶாநாம் ॥ 26॥

கர்மாணி யாநி த³ஶ தே ஜநபீ⁴ஷணாநி
கல்யாணதா³நி ப⁴ஜதாமபி⁴ஜாநதாம் வா ।

தைரேவ விஶ்வமகி²லம் பரிவ்ரு’த்திபே⁴தை³-
ர்ப³த்⁴நாஸி முஞ்சஸி ச குஞ்சிகயேவ யந்த்ரம் ॥ 27॥

அந்வாஸிதம் ஹரிஹரத்³ருஹிணை:ஸதா³ரை-
ர்ஜாமாத்ரு’பி⁴ஸ்தநுப⁴வைர்து³ஹிது:ஸுதைஶ்ச ।

அக்³ரோபவேஶிதஜக³ஜ்ஜநநீஸமாஜ-

மாராத⁴யே ஜநநி ரூபமநுத்தரம் தே ॥ 28॥
ஸர்வாநுகம்பநபரம் ஸ்வக்ரு’தோபதே³ஶை:

ஸார்வஜ்ஞக³ர்வஶமநம் தருணேந்து³மௌலே: ।
ஸத்த்வைகஸாரமக்ரு’தோக்திபதா²நுஸாரம்

ஸாரஸ்வதம் வபுரித³ம் தவ சிந்தயாம: ॥ 29॥
நந்தா³த்மஜேதி நநு வர்ஷஸி ஹேமராஶிம்

ஶாகம்ப⁴ரீதி ஶமயஸ்யுத³ரோபஸர்கா³ந் ।
யோகீ³ஶ்வரீதி பரிஹ்ரு’த்ய ப⁴யாநி ப⁴க்தாந்

மாதேவ பாயயஸி காமது³கௌ⁴ ஸ்தநௌ தே ॥ 30॥
இச்சா²த்மிகா புரஹரஸ்ய சிதா³த்மிகா ச

ஶக்திஸ்த்ரிலோகவிதி³தே ந ஹி தத்ர ஶங்கா ।
தே சார்சிதே ஜநயத: கில யத்ப்ரஸாத³ம்

தாமாஶ்ரயே ப⁴க³வத: க்ரு’திஶக்திமாம்பா³ம் ॥ 31॥
த்வம் சேதநாஸி ஹ்ரு’த³யம் த்வமஸி ப்ரஜாநாம்

த்வம் வ்ரு’த்தயோ த்⁴ரு’திமதிப்ரமுகா²ஸ்ததீ³யா: ।
கை:ஸாத⁴நைரபி⁴முகீ²கரணம் தவ ஸ்யாத்

ஸ்வேநைவ தே³வி த³யஸே யதி³ தத்³த³யேதா:² ॥ 32॥
த்வத்பூஜநம் யதி³ஹ ஜாநத³ஜாநத³ர்ஹம்

மாதஶ்சகர்த² மஹதீ கில சாதுரீயம் ।
ஜாநத்³பி⁴ரேவ ப⁴வதீ யதி³ பூஜநீயா

லுப்யேத பூஜநகதை²வ ஜக³த்த்ரயே தே ॥ 33॥
யாவத்பரத்வமகி²லாக³மபோ³தி⁴தம் தே

தாவத்தத: ஶதகு³ணம் ச ஸுகா²ஶ்ரயாஸி ।
வேதா³ஸ்த்வத³ர்சநவிதா⁴நபரா ஹி நோ சே-
த³ம்ப³ஸ்யுரப்³தி⁴தரணோக்திவத³ப்ரமாணம் ॥ 34॥

ப்ராஜ்ஞாநபி⁴ஜ்ஞஸுலபா⁴ம் பரிபூர்ணஶக்தி-
மவ்யாஜபூ⁴தகருணாபரிணாமரூபாம் ।

அம்பா³ம் மநாக³பி மநஸ்யவலம்ப³மாநா
தீ⁴ரா ந பி³ப்⁴யதி கத²ஞ்சிதி³தோऽமுதோ வா ॥ 35॥

அப்⁴யர்த²நீயமகி²லம் ப⁴வதா³ஶ்ரிதாநா-
மப்⁴யர்தி²தம் ப்ரத²மமேவ ஹி தே³வஸங்கை: ⁴ ।

அம்ப³ஸ்மரந்ஸப²லயாம்யவஶிஷ்டமாயு-

ஶ்ரீசண்டீ³ரஹஸ்யம்

ரங்கா³நி தே பு⁴வநமங்க³ளமங்க³ளாநி ॥ 36॥
இதி ஶ்ரீநீலகண்ட²தீ³க்ஷிதவிரசிதம் சண்டீ³ரஹஸ்யம் ஸம்பூர்ணம் ॥

